
CONVENIO DE COLABORACION ENTRE A CONSELLERIA DE POLITICA SOCIAL E A
ASOCIACION DE DANO CEREBRAL DE COMPOSTELA (SARELA), PARA A EXECUCION DA
MEDIDA XUDICIAL DE PRESTACIONS EN BENEFICIO DA COMUNIDADE E DAS
REPARACIONS INDIRECTAS, EN VIRTUDE DA LEI ORGANICA 5/2000, DO 12 DE XANEIRO,
REGULADORA DA RESPONSABILIDADE PENAL DOS MENORES ( LORPM).

MEMORIA XUSTIFICATIVA

A Directora Xeral de Familia, Infancia e Dinamizacién Demografica da Conselleria de
Politica Social declara:

Que a conselleria de Politica Social ten previsto formalizar coa Asociacion de Dano
Cerebral de Compostela SARELA o instrumento convencional arriba referido por un
periodo de vixencia que abrangue dende a data da sinatura do convenio ata o 31 de
decembro de 2020.

Que o instrumento convencional ten por obxecto regular a colaboracién entre a
Conselleria de Politica Social e a Asociaciéon de Dano Cerebral de Compostela SARELA
para levar a cabo a execucion da medida xudicial de prestaciéns en beneficio da
comunidade imposta polos/as xuices de menores, en virtude do artigo 7.1.k) da
LORPM, asi como as actividades en beneficio da comunidade exercitadas na reparacion
do dano acordadas en virtude do artigo 19 da LORPM.

Que o instrumento convencional que se pretende asinar fundaméntase no seguinte:

Primeiro.-Que o artigo 45 da Lei orgdnica 5/2000, do 12 de xaneiro, reguladora da
responsabilidade penal dos menores (LORPM) establece que a execucion das medidas
adoptadas polos xuices de menores nas suas sentenzas é competencia das
Comunidades Auténomas que poderan establecer os convenios ou acordos de
colaboracién necesarios con outras entidades, ben sexan publicas ou privadas sen
animo de lucro, para a execucién das medidas da sla competencia, baixo a sua directa
supervisién , sen que elo supofia en ningln caso , a cesidn da titulariedade e
responsabilidade derivada da dita execucion.

Segundo.-Que lle corresponde & Conselleria de Politica Social, través de la Direccién
Xeral de Familia, Infancia e Dinamizacion Demografica, de acordo co establecido no
artigo 13 do Decreto 176/2015, do 3 de decembro, polo que se establece a estrutura
organica da Conselleria de Politica Social, a execucion das medidas ditadas polos

xulgados de menores nos termos establecidos na Lei orgdnica 5/2000, do 12 de
xaneiro, reguladora da responsabilidade penal dos menores (LORPM).

Terceiro.-Que dentro do catdlogo de medidas xudiciais que establece a LORPM no seu
artigo 7 estd a de prestaciéns en beneficio da comunidade. Dita medida, que non
podera impofierse sen o consentimento da persoa menor, consiste en realizar unha
actividade non retribuida de interese social durante un numero de sesidns
previamente fixado, ben sexa en beneficio da colectividade no seu conxunto, ou de
persoas que se encontraren nunha situacién de precariedade por calquera motivo. Asi
mesmo, de acordo co establecido no artigo 19.2 da L.O 5/2000, se entenderd como
reparacion adoptada no procedemento de mediaciéon, o compromiso asumido pola
persoa menor coa vitima ou prexudicado de realizar determinadas accidéns en
beneficio de aqueles ou da comunidade, seguido da sua realizacidn efectiva.

Cuarto.-Que o obxecto da medida xudicial de prestacidéns en beneficio da comunidade
é responsabilizar ao menor ou mozo infractor respecto do feito punible, e en certa
medida, a reparacion da comunidade polo dano sufrido e a reparacién simbdlica do
dano ocasionado. Asi mesmo, coa reparacion extraxudicial se pretende confrontar e
responsabilizar ao/4 menor da sua propia conduta e a compensacién da vitima a través
da reparacién indirecta, evitar o procedemento xudicial e unha resposta deste
mediante unha intervencion educativa en interese do/a menor e compensadora da
vitima, favorecer a comprension por parte da vitima das circunstancias e motivos do/a
menor e cofiecer, por parte deste/a as consecuencias prexudiciais causadas as vitimas
asi como potenciar actitudes prosociais do/a menor cara & comunidade e unha
implicacion de esta na resolucidn dos seus conflitos.

Quinto.-Que dado que a Administracion non conta cos recursos e instalacions
necesarias para levar a cabo a execucién das prestacions en beneficio da comunidade
asi como actividades de reparacion extraxudicial, co fin de garantir a correcta
execucion desta medida, considérase necesario asinar un convenio de colaboracién
con entidades privadas que colaboren na execucion da medida, ofrecendo as
instalacions, servizos e material necesario para a realizacién das mesmas.

Sexto.-Que a asociacion de dano cerebral de Compostela SARELA é unha entidade sen
animo de lucro formada por persoas con dano cerebral adquirido, familiares e persoas
socias colaboradoras que ten como fins principais:

e Promover a defensa dos dereitos, a integracion e a normalizacién social das
persoas con dano cerebral adquirido.
e O coidado, a asistencia e a proteccion das persoas con dano cerebral adquirido.

A promocién dos servizos sanitarios, asistenciais, educativos, laborais,

residenciais e sociais necesarios e axeitados para cubrir as necesidades das

persoas con dano cerebral adquirido.

e A tutela xuridica.

e A acollida, orientacion e formacion de pais, nais e familiares.

e Dar a cofiecer 8 comunidade os problemas humanos e sociais das persoas con
dano cerebral adquirido.

e A reivindicacién, en nome das persoas con dano cerebral adquirido, dos
dereitos de estas perante todas as institucidns publicas e privadas.

e Calquera outro que, de xeito directo ou indirecto, contribia a realizacién dos

obxectivos da Asociacion ou redunde en beneficio das persoas con dano

cerebral adquirido e da Comunidade a que pertencen.

Sétimo.- Que a sinatura do convenio con SARELA permite facer posible a inclusién de
actividades relacionadas coa atencidon a persoas con discapacidade nos programas
individualizados de execucidon, co obxectivo de sensibilizar e concienciar aos/as
menores ou mozos/as en relacion coas dificultades que presentan as persoas con dano
cerebral adquirido e a utilidade do traballo solidario.

Oitavo.-Que para as partes é un obxectivo prioritario a consecucién do benestar das
persoas menores e consideran imprescindible a colaboracion entre diferentes
institucions publicas e privadas para lograr un servizo mais eficaz na atencién das
persoas menores con problemas de inadaptacién social sobre as que recaia unha
medida xudicial de prestacidns en beneficio da comunidade, en virtude do artigo 7.1.
k) da LORPM, ou a realizacién de actividades exercitadas en reparacion do dano en
virtude do artigo 19 da dita lei.

Noveno.-Que os intereses converxentes das partes asinantes exclien o animo de lucro
e non poden satisfacerse axeitadamente mediante a celebracién dun contrato dos

comprendidos no Texto Refundido da Lei de contratos do sector publico, aprobado
polo Real decreto lexislativo 3/2001, do 14 de novembro, ou doutro instrumento alleo
a natureza estritamente convencional.

En atencion ao exposto e co fin de dar cumprimento ao preceptuado no artigo 15.2 da
Lei 1/2016, do 18 de xaneiro, de transparencia e bo goberno, estimase xustificada a
sinatura do instrumento convencional que se pretende coa exclusién doutras figuras.

E para que conste, asinase esta memoria, En Santiago de Compostela

Maria Amparo Gonzalez Méndez

